
ამერიკის შეერთებული შტატებთან პრაქტიკული თანამშრომლობა
საინფორმაციო ბარათი
თანამშრომლობა
სამართალდაცვით სფეროში

ორმხრივი თანამშრომლობის ზოგადი აღწერა (მოკლე მიმოხილვა)

ამერიკის შეერთებულ შტატებსა და საქართველოს შორის ორმხრივი თანამშრომლობა საზოგადოებრივი ჯანმრთელობისა და ბიოსამედიცინო, ფუნდამენტური და გამოყენებითი სიცოცლის მეცნიერებების განვითარების მიმართულებით, ჯერ კიდევ, გასული საუკუნის 90-ანი წლებიდან დაიწყო. 
აშშ-ს უზარმაზარმა ტექნიკურმა და ფინანსურმა მხარდაჭერამ ქართველ მეცნიერებს საშუალება მისცა ტრენინგების და გაცვლითი ვიზიტების საფუძველზე გაეზიარებინათ საერთაშორისო ცოდნა-გამოცდილება; ასობით კვლევითი პროექტი, რომელიც ემსახურებოდა ქვეყნის საზჯანდაცვისა და ბიოსამეცნიერო პოტენციალის მდგრადობას, დაფინანსდა შეერთებული შტატების სამთავრობო და არასამთავრობო ორგანიზაციების, წამყვანი ამერიკული უნივერსიტეტების და კერძო სექტორის მიერ. 
დაავადებათა კონტროლისა და საზოგადოებრივი ჯანმრთელობის ეროვნულ ცენტრს დონორ და პარტნიორულ თანამშრომლობას 20 წელიწადზე მეტია უწევენ ისეთი ამერიკული ორგანიზაციები და უნივერსიტეტები, როგორიც არის: დაავადებათა კონტროლისა და პრევენციის ცენტრები (CDC), თავდაცვის დეპარტამენტის საფრთხეების შემცირების სააგენტო (DTRA / DoD), ჯანმრთელობის ნაციონალური ინსტიტუტები (NIH) და მის ქვეშ არსებული სააგენტოები: Fogarty International Center, NIIAD, NCI). ათობით სამეცნიერო კვლევა და რამდენიმე სტიპენდია დაფინანსდა CRDF Global, BTEP, ISTC პროგრამებით. ცენტრს პარტნიორული ურთიერთობები აკავშირებს ვოლტერ რიდის არმიის სამეცნიერო-კვლევით ინსტიტუტთან (WRAIR); ვაშინგტონის ჯანმრთელობის მეტრიკებისა და შეფასების ინსტიტუტთან (IHME);  Bloomberg Philanthropies-თან, Global Healing-თან, აშშ-ს სმენის შეფასებისა და მართვის ნაციონალურ ინსტიტუტთან; ლოს-ალამოსის ეროვნულ ლაბორატორიასთან; ფლორიდის, მერილენდის, ემორის, ჯონს ჰოპკინსის, ჩრ. არიზონას უნივერსიტეტებთან.     
ჩამოთვლილი ორგანიზაციებიდან განსაკუთრებით აღსანიშნავია თანამშრომლობა CDC-თან. 1996 წელს CDC-ის სტრუქტურული და ფუნქციური მოდელი გამოყენებულ იქნა საქართველოს დაავადებათა კონტროლის ეროვნული ცენტრის შექმნის პროცესში. ინფექციური დაავადებების კვლევებისა და ქართველი ეპიდემიოლოგების გადამზადების მიზნით, CDC-მ საქართველოში თავდაპირველი საქმიანობა,  ჯერ კიდევ, 90-ანი წლების შუა პერიოდიდან დაიწყო, ხოლო 2009 წლიდან კი საქართველოში დააფუძნა წარმომადგენლობითი ოფისი, რომლის ფარგლებშიც განხორციელდა არაერთი მნიშვნელოვანი კვლევა და პროგრამა დაავადებათა დროული გამოვლენის, რეაგირებისა და ზედამხედველობის კუთხით. CDC-ის საველე ეპიდემიოლოგიური და ლაბორატორიული სწავლების პროგრამის (FELTP)  ფარგლებში პროფესიული გადამზადება მიიღო საქართველოს 70-ზე მეტმა ეპიდემიოლოგმა, საზჯანდაცვის სპეციალისტმა და ვეტერინარმა. 

ამჟამად, საქართველოში CDC-ის მისიას წარმოადგენს ინსტიტუციურ დონეზე ეპიდაფეთქებების დროული გამოვლენისა და რეაგირების შესაძლებლობების გაფართოება შრომის, ჯანმრთელობისა და სოციალური დაცვის სამინისტროსთან და დაავადებათა კონტროლისა და საზოგადოებრივი ჯანმრთელობის ეროვნულ ცენტრთან მჭიდრო კომუნიკაციის საფუძველზე. 

CDC უზრუნველყოფს ჯანმრთელობის სხვადასხვა რისკ-ფაქტორებზე ტექნიკურ მხარდაჭერას ზედამხედველობითი კვლევების განხორციელების და ადამიანური რესურსების განვითარების მიმართულებებით.  საქართველოში CDC-ის აქტივობები მოიცავს შემდეგ მიმართულებებს: ჰეპატიტები, გრიპი, ზოონოზური, რესპირატორული, დიარეული დაავადებები, ტუბერკულოზი, ნუტრიციოლოგია, სგგდ  და სხვ.

ცენტრის საქმიანობის მისიის ფარგლებში, აგრეთვე, უმნიშვნელოვანეს როლს თამაშობს თავდაცვის საფრთხეების შემცირების სააგენტო (DTRA), რომელიც აშშ-ს ერთიანი ბიოლოგიური ჩართულობის პროგრამის (CBEP) საშუალებით უკვე 15 წელზე მეტია ტექნიკურ და ფინანსურ მხარდაჭერას უწევს საქართველოს ჯანმრთელობისა და სოფლის მეურნეობის სფეროებს. ზემოაღნიშნული თანამშრომლობა ხორციელდება „ერთიანი ჯანმრთელობის“ (One Health) პრინციპით, რომელიც ემსახურება ადამიანებისა და ცხოველთა ჯანმრთელობისთვის შემცველი ბიოლოგიური რისკების აღმოფხვრას, მიმართულია ეპიდემიოლოგიური და ბიოლოგიური უსაფრთხოების სტანდარტების შემუშავებისა და დაცვისკენ. DTRA-ს ხელშეწყობით შეიქმნა ერთიანი ლაბორატორიული და ეპიდზედამხედველობითი ქსელი ქვეყანაში, რომელშიც ჩართულნი არიან რეგიონული ზედამხედველობითი ლაბორატორიები და 2013 წლიდან ცენტრალიზებულად ექვემდებარებიან დაავადებათა კონტროლისა და საზოგადოებრივი ჯანმრთელობის ეროვნული ცენტრის რ. ლუგარის სახ. საზოგადოებრივი კვლევით ბიოუსაფრთხეობის მე-3 დონის რეფერალურ ლაბორატორიას. DTRA-ს ტექნიკური და ფინანსური მხარდაჭერა ლუგარის ცენტრის მშენებლობის, ადამიანური რესურსების გადამზადების (ბიოუსაფრთხოებაში, ენტომოლოგიაში, ლაბორატორიულ დიაგნოსტიკაში, ეპიდემიოლოგიაში, BMJ-ის ფართემასშტაბიანი პროექტი კლინიკური მედიცინის ექიმებისთვის), ლაბორატორიული ინფრასტრუქტურისა და საქმიანობის განვითარების კუთხით ფასდაუდებელია. ლუგარის ცენტრი წარმოადგენს ქვეყნის ეპიდემიოლოგიური და ბიოლოგიური უსაფრთხოებისა და ზედამხედველობის სახელმწიფო დაწესებულებას, რომლის ბაზაზეც მიმდინარეობს რიგი კვლევები საერთაშორისო და მეზობელი ქვეყნების მკვლევარების ჩართულობით; ლუგარის ცენტრი უზრუნველყოფს საზჯანდაცვის სახელმწიფო პროგრამების ლაბორატორიულ ზედამხედველობას, მონაწილეობს აშშ-ს ჯანმრთელობის გლობალური უსაფრთხოების პროგრამის (GHSA) ლაბორატორიული სისტემის პაკეტში; ლუგარის ცენტრის ბაზაზე შექმნილია ეროვნული საცავი, სადაც კონსოლიდირებულია ქვეყნის ყველა ბიოლოგიურად საშიში კულტურა და ა.შ. 

ზემოჩამოთვლილი ორმხრივი თანამშრომლობის შედეგად, დღეს, საქართველო რეგიონში წარმოადგენს ძლიერი აკადემიური და სამეცნიერო პოტენციალის, ეპიდემიოლოგიური და ლაბორატორიული ზედამხედველობის, დიაგონოსტიკისა და შეტყობინების სისტემების, ბიოდაცვისა და ბიოუსაფრთხოების მაღალი სტანდარტების მქონე ლიდერ ქვეყანას. 
     
თანამშრომლობის ფორმატები/მექანიზმები (არსებობის შემთხვევაში) 
· ხელშეკრულებები, მემორანდუმები

მიმდინარე წლის მნიშვნელოვანი მოვლენა:


· 2017 წ. წარმატებით განხორციელდა ამერიკის შეერთებული შტატებისა და საქართველოს მთავრობებს შორის 2014 წ. გაფორმებული შეთანხმების პირობები  რ. ლუგარის სახ. საზოგადოებრივი ჯანდაცვის კვლევითი ცენტრისა და ერთიანი ლაბორატორიული სისტემის უზრუნველყოფასთან დაკავშირებული ხარჯებისა და პასუხისმგებლობების გადმოცემის შესახებ.
· DTRA-თან თანამშრომლობის ფარგლებში დაიწყო ტექნიკურ-სამეცნიერო პროგრამა „STEP“  ქართველი მეცნიერებისთვის.  

ძალაში შესული  ხელშეკრულებები (დასახელება, ხელმოწერის თარიღი, ძალაში შესვლის თარიღი)
· 1997 წ. ორმხრივი შეთანხმება „მასობრივი განადგურების იარაღის გავრცელებისა და ხელშეწყობის პრევენციის სფეროში თავდაცვისა და სამხედრო ურთიერთობების“ შესახებ.
· 2002 წ. შეერთებული შტატების თავდაცვის დეპარტამენტსა და საქართველოს თავდაცვის სამინისტროს შორის გაფორმებული ხელშეკრულება „ბიოლოგიური იარაღის განვითარებასთან დაკავშირებული ტექნოლოგიების პათოგენებისა და გამოცდილების გავრცელების თავიდან აცილების სფეროში თანამშრომლობის შესახებ“.
· 2009 წ.  დაავადებათა კონტროლისა და საზოგადოებრივი ჯანმრთელობის ეროვნულ ცენტრს, საქართველოს სოფლის მეურნეობის, აზერბაიჯანის ჯანდაცვისა და სოფლის მეურნეობის, სომხეთის ჯანდაცვისა და სოფლის მეურნეობის სამინისტროებს შორის ხელი მოეწერა ურთიერთთანამშრომლობის მემორანდუმს „CDC-ის საველე, ეპიდემიოლოგიური და ლაბორატორიული სწავლების პროგრამის (FELTP)  დაფუძნების შესახებ“.
· აშშ-ს ჯანმრთელობისა და ადამიანური სერვისების დეპარტამენტს (DHHS), საერთაშორისო სამეცნიერო და ტექნოლოგიურ ცენტრსა (ISTC) და დაავადებათა კონტროლისა და საზოგადოებრივი ჯანმრთელობის ეროვნულ ცენტრს შორის გაფორმებული ხლეშეკრულებები. 2005წ., 2007წ., 2013 წ., 2014 წ.
· 2011 წ. ვიშნევსკაია-როსტროპოვიჩის ფონდთან გაფორმებული ხელშეკრულება. 
· 2013 წ. მერილენდის უნივერსიტეტთან გაფორმებული ურთიერთგაგების მემორანდუმი.
· 2014წ. Seventh Framework პარტნიორულ პროგრამასთან გაფორმებული ხელშეკრულება „ჯილეხის კონტამინაციის შესახებ“. 
· 2014 წ. ხელი მოეწერა და საქართველოს პარლამენტის მიერ რატიფიცირებულ იქნა ამერიკის შეერთებული შტატებისა და საქართველოს მთავრობებს შორის შეთანხმებას  „განსაკუთრებით საშიში პათოგენების აღმოჩენის, ეპიდემიოლოგიური ზედამხედველობის და რეაგირების ერთიანი ლაბორატორიული სისტემისა და საქართველოს რიჩარდ ლუგარის სახელობის საზოგადოებრივი ჯანდაცვის კვლევითი ცენტრის უზრუნველყოფასთან დაკავშირებული ხარჯებისა და პასუხისმგებლობების გადაცემის“  შესახებ.
· 2015 წ. ვაშინგტონის ჯანმრთელობის მეტრიკებისა და შეფასების ინსტიტუტთან (IHME) გაფორმებული ურთიერთანამშრომლობის მემორანდუმი.
· 2016 წ. „უკანასკნელ დღეთა წმინდანთა იესო ქრისტეს ეკლესიის“ ფონდთან გაფორმებული ურთიერთგაგების მემორანდუმი ახალშობილთა სმენის სკრინინგის გაუმჯობესების სფეროში.
· 2012., 2015წ., 2016წ., ბლუმბერგის ფონდთან გაფორმებული ხელშეკრულებები თამბაქოს მოხმარების კონტროლთან და პრევენციის შესახებ.
· 2017წ. ემორის უნივერსიტეტთან გაფორმებული სუბკონტრაქტი -თამბაქოსგან თავისუფალი გარემოს კოალიციები საქართველოსა და სომხეთში. 
მიმდინარე/განხილვის ქვეშ მყოფი ხელშეკრულებები (დასახელება, ინიცირების თარიღი)

· აშშ-ს თავდაცვის საფრთხეების შემცირების სააგენტოსთან, საქართველოს გარემოსა და სოფლის მეურნეობის სამინისტროს ლაბორატორიასა და სურსათის ეროვნულ სააგენტოსთან გასაფორმებელი ურთიერთთანამშრომლობის მემორანდუმი მმართველთა საბჭოს დაფუძნების შესახებ.

2012 წლიდან განხორციელებული ორმხრივი ვიზიტები და შეხვედრები (თანამდებობის, თარიღებისა და ადგილის მითითებით):
· 2014 წ. თებერვალი, DTRA / თავდაცვის საფრთხეების შემცირების პროგრამის დირექტორის - ქ-ნი ე. ჯორჯის ვიზიტი საქართველოში;
· 2014 წ. სექტემბერი, შრომის, ჯანმრთელობისა და სოციალური დაცვის მინისტრის და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელობის ვიზიტი: CDC / ატლანტა (22-24 სექტემბერი), ვიზიტ ვაშინგტონში: DHHS, NIH და თეთრი სახლი (25-27 სექტემბერი);
· 2015 წ. აპრილი,  DTRA / თავდაცვის საფრთხეების შემცირების პროგრამის დირექტორის - ქ-ნი ე. ჯორჯის ვიზიტი საქართველოში;
· 2016წ. ოქტომბერი, DTRA / თავდაცვის საფრთხეების შემცირების პროგრამის დირექტორის - ქ-ნი ე. ჯორჯის ვიზიტი საქართველოში;
· 2016წ. დეკემბერი, აშშ-ს ჯანმრთელობისა და ადამიანური სერვისების დეპარტამენტის მდივნის მოადგილის გლობალურ საკითხებში - ბ-ნი ჯიმ კოლკერი ვიზიტი საქართველოში
· 2017 წ. აპრილი, DTRA-ს დირექტორის მოადგილის - ადმირალ ს.ჯერაბეკის ვიზიტი საქართველოში; 
· 2017 წ. სექტემბერი, აშშ-ს საერთაშორისო უსაფრთხოებისა და გაუვრცელებლობის ბიუროს დირექტორის მოადგილის - ბ-ნი ს. ლიმაჟის ვიზიტი საქართველოში;
· 2017 წ. ნოემბერი, აშშ-ს CDC ჯანმრთელობის გლობალური დაცვის დეპარტამენტის დირექტორის - ქ-ნი ნ. ნაითის ვიზიტი საქართველოში;
· 2014 წ. ივნისი NIH საერთაშორისო კონფერენცია, თბილისი, საქართველო;
· 2014-2017 წწ. კონფერენციები „ც ჰეპატიტის ელიმინაციის“ პროგრამის ფარგლებში (4 - სემინარი და 3 - ტექნიკურ მრჩეველთა სამუშაო შეხვედრა CDC წარმომადგენლებისა და სხვა ამერიკელი კოლაბორატორების ჩართულობით/ თბილისი, საქართველო). 

დღის წესრიგში ამჟამად არსებული მნიშვნელოვანი საკითხები:

· აშშ-ს თავდაცვის საფრთხეების შემცირების სააგენტოსთან (DTRA) ახალი სათანამშრომლო მექანიზმის შექმნა;
· პარტნიორული ურთიერთოების გაგრძელება აშშ-ს დაავადებათა კონტროლისა და პრევენციის ცენტრებთან (CDC); FELTP მოკლევადიანი კურსების გაგრძელება; 
· თანამშრომლობის გაფართოება ვოლტერ რიდის არმიის სამეცნიერო-კვლევით ინსტიტუტთან (WRAIR);
· ლუგარის ცენტრის შემდგომი განვითარება;
· ელექტრონული ზედამხედველობითი პროდუქტების: დაავადებებზე ერთიანი ელექტრონული სისტემის (EIDSS) და ლაბორატორიული საინფორმაციო მართვის სისტემის (LIMS) განახლება და დანერგვა;  
· GHSA-ის პროგრამაში აქტიური მონაწილეობა;
· ადამიანური გენომის ლაბორატორიის გაძლიერება;
· ახალი სამეცნიერო-კვლევითი პროექტების მოზიდვა; სამეცნიერო დიპლომატიის განვითარება
მნიშვნელოვანი განხორციელებული პროექტები (დასახელება, დაწყებისა და დასრულების თარიღები, მიზანი, მოკლე აღწერილობა):
· იხ. დანართი 1 


მიმდინარე პროექტი (დასახელება, დაწყების თარიღი, მიზანი):
      
· იხ. დანართი 2
დაგეგმილი პროექტები (დასახელება, მოკლე აღწერა, განხორციელების ვადები, აშშ-ის ჩართულობის ხარისხი/ფორმა): 	
· იხ. დანართი 2

აშშ-ის მხარესთან კონკრეტული თხოვნები (მოკლე მესიჯი ინგლისურ ენაზე):	
·   NCDC / Lugar Center’s – to become a Center of Excellence in fundamental and applied bio-medical and bio-technological sciences; to become a regional hub of trainings; to provide external control for public health programs; to be actively involved in GHSA action packages;

· 2.   To enhance scientific diplomacy on international level, including promotion of local scientists and provide their access to the latest scientific trends in molecular biology, human genomics, lab testing methodologies etc.

· 3.  To strengthen informational technology  - create new electronic modules for management of public health needs under the unified electronic system.

აშშ-ის მხრიდან გამოყოფილი ფინანსური დახმარება (ჯამური, სფეროების/სექტორების მითითებით).

